
Pou Piblikasyon Imedyat: 15 novanm 2012  
 

GOUVÈNÈ CUOMO ANONSE KOMISYON KI PRAL AMELYORE MWAYEN ETA 
NEW YORK POU PREPARASYON AK REPONS, EPI YO PRAL RANFÒSE 

ENFRASTRIKTI ETA A POU REZISTE NAN KATASTWÒF NATIRÈL  
 
 
Jodi a, Gouvènè Andrew M. Cuomo te anonse fòmasyon twa (3) komisyon ki responsab pou fè 
yon revizyon jeneral ak pou fè rekòmandasyon espesifik pou revize ak amelyore mwayen Eta 
New York pou preparasyon ak repons pou ijans, epitou pou egzamine fason pou amelyore pwen 
fò ak detèminasyon enfrastrikti eta a pou pi byen reziste nan gwo ensidan metewolojik.  
 
Dènye ouragan ki te frape Eta New York, tankou Ouragan Sandy ak Irene, ak Tanpèt Twopikal 
Lee, montre gwo feblès nan sèvis transpò, enèji, kominikasyon ak enfrastrikti sante eta a. 
Answit, ouragan yo te ekspoze bezwen nan mwayen repons pou ijans nan tout nivo gouvènman 
an ak nan preparasyon enèji, swen sante, sèvis transpò, dlo, konbistib, kominikasyon ak lòt sektè. 
Twa (3) komisyon Gouvènè a kreye jodi a avèk Dekrè Egzekitif la, pral ede prepare ak ekipe Eta 
New York pou katastwòf natirèl pidevan. 
 
Gouvènè Cuomo di konsa, “Nan dènye dezan yo, Eta New York te frape nan kèk ouragan ki te fè 
pi plis dega nan istwa eta nou an, sa ki te lakòz anpil gwo domaj ak pèt trajik anpil lavi moun. 
Kèlkeswa kòz ouragan sa yo, Eta New York dwe fè gwo refòm pou adapte nan reyalite ki montre 
ouragan tankou Sandy, Irene ak Lee kapab frape eta a nenpòt kilè. Pou rezon sa a, mwen bay twa 
(3) komisyon sa yo responsablite pou byen egzamine sistèm ki la deja yo, epi pou prezante yon 
pwojè jeneral yon fason pou nou kapab pote mwayen pou preparasyon ak repons nan 21yèm syèk 
la, epitou pou asire enfrastrikti nou an bati pou siviv nan gwo ensidan metewolojik yo.” 
 
Chak nan twa (3) komisyon yo prezante anba la a: 
 
NYS 2100 Commission 
 
NYS 2100 Commission gen responsablite pou jwenn kèk fason pou amelyore detèminasyon ak 
pwen fò enfrastrikti eta a lè gen katastwòf natirèl ak lòt ijans. Komisyon an ap gen ladan ko-
prezidan Judith Rodin, Prezidan Rockefeller Foundation, ak Felix G. Rohatyn, ansyen Prezidan 
Municipal Assistance Corporation.  
 
Men kèk nan domèn espesifik Komisyon an responsab pou revize ak pou fè rekòmandasyon: 

• Estrateji pou pwoteje sistèm transpò, enèji, anviwònman ak lòt sistèm enfrastrikti pou 
reziste nan katastwòf natirèl yo ak nan lòt ijans; 
• Pwojè priyoritè pou ranplase enfrastrikti ki domaje oswa pou divèsifye oswa pou fè 
enfrastrikti nou yo vin pi rezistan.   
• Chwa alontèm yo pou itilize baryè fizik kont ouragan ak sistèm pwoteksyon natirèl;  
• Opòtinite pou entegre planifikasyon, pwoteksyon ak devlopman enfrastrikti nan 
estrateji devlopman ekonomik New York; epi  
• Refòm nan domèn asirans ak jesyon risk ki asosye avèk katastwòf natirèl ak lòt ijans. 

 
 
Ko-Prezidan Judith Rodin se Prezidan Rockefeller Foundation. Anvan sa, Judith Rodin te 
prezidan University of Pennsylvania ak dwayen Yale University. Depi lè li te antre nan 
Fondasyon an nan ane 2005, Dr. Rodin te gen objektif ankò pou rezoud pwoblèm 21yèm syèk la, 
epi jodi a, Fondasyon an sipòte ak fòme inovasyon pou ranfòse rezistans nan risk yo, epi pou 
asire plis kwasans ekitab nan lemonn. Fondasyon an ap reyalize objektif sa yo nan pwogram pou 
abòde chanjman klima nan kominote pòv yo, pou ranfòse sistèm sante global yo, pou sipòte 
domèn envestisman nan enpak, pou mobilize yon revolisyon agrikòl nan Afrik, epi pou fòme 
politik transpò ki entèlijan ak dirab nan Etazini. Anplis kalite dirijan ak espètiz Prezidan Rodin, 
Rockefeller Foundation ap bay espètiz anplwaye ak lòt asistans pou devlope rapò ak 
rekòmandasyon Komisyon an.  
 
Ko-Prezidan Felix G. Rohatyn se ansyen Prezidan Municipal Assistance Corporation. Mesye 
Rohatyn se Konseye Prensipal pou Prezidan ak Direktè Jeneral nan Lazard, epi li se Ko-Prezidan 
Gwoup Travay NY Works Gouvènè a nan planifikasyon ak finans enfrastrikti eta a. Li te 
retounen nan Lazard apre li te fè yon karyè prèske 50 ane nan konpayi an, alafwa kòm Patnè ak 
Direktè Jeneral. Li te vwayaje nan ane 1997 pou sèvi kòm Anbasadè Etazini nan peyi Lafrans 
anba Prezidan Clinton, epi li te vin alatèt pwòp antrepriz konsiltasyon prive li, Rohatyn 
Associates. Mesye Rohatyn se yon administratè Center for Strategic and International Studies, 
yon manm Council on Foreign Relations, epi li sèvi nan plizyè konsèy, tankou Konsèy Direktè 
Publicis Groupe SA ak Louis Vuitton Moet Hennessey. Li te prezidan Municipal Assistance 
Corporation (MAC) of the State of New York ant ane 1975 ak 1993, kote li te restriktire dèt 
minisipalite Vil New York ak rezoud kriz finansye li avèk siksè nan fen ane 1970 yo. Li te sèvi 
tou kòm yon manm Konsèy Gouvènè New York Stock Exchange ant ane 1968 ak 1972. 
 
State University of New York ap kontribiye tou nan travay NYS2100 Commission non sèlman 
avèk patisipasyon Dr. Timothy Killeen, Vis-Chanselye SUNY for Research ak yon espè nan etid 
sou atmosfè, men tou avèk asistans Laboratwa Jeni Sistèm Transpò University of Buffalo ak 
Pwen Fò Estratejik nan Gwo-Gwo Evènman UB2020, ak Lekòl Lamarin ak Syans Atmosferik 
SUNY Stony Brook, de (2) sant rechèch prensipal peyi a nan domèn sa a. 
 
Komisyon an dwe fè premye rekòmandasyon li yo nan dat 3 janvye 2013. 
 
NYS Respond Commission 
 
NYS Respond Commission gen responsablite pou jwenn fason pou asire Eta New York pare pou 
reponn pou katastwòf metewolojik pidevan. Komisyon an pral egzamine ak fè rekòmandasyon 

pou amelyore planifikasyon, fòmasyon ak angajman resous ki dwe genyen anvan pwochen gwo 
evènman metewolojik pou kapab gen deplwaman moun ak resous ki apwopriye pandan ak apre 
lè gen ijans oswa katastwòf. Komisyon an ap gen ko-prezidan Thad Allen, Vis-Prezidan Direktè 
nan Booz Allen Hamilton, ak Amiral (Gad-Kòt Etazini, ki nan Retrèt), ak Brad Penuel, Direktè 
Sant Center for Catastrophe Preparedness and Response nan New York University. 
 
Men kèk nan domèn espesifik Komisyon an responsab pou revize ak pou fè rekòmandasyon pou 
asire: 

• anplwaye ki gen ase fòmasyon kapab aktif pou repons pou ijans ak efò pou bay sekou 
• sante ak sekirite pasyan lopital ak lòt moun frajil pwoteje pandan yon ijans 
• piblik la jwenn enfòmasyon ki serye ak apwopriye 
• chak zòn planifye ak prepare pou yon katastwòf 
• repons pou ijans yo kowòdone yon fason efikas nan tout nivo gouvènman an 
• evènman negatif yo jwenn repons rapid, epi yo idantifye ak satisfè bezwen yo apre 
ijans, tankou abri, manje, dlo, elektrisite, ak aparèy menaje debaz 

Ko-Prezidan Thad Allen se Vis-Prezidan Direktè nan Booz Allen Hamilton, kote l ap sipòte 
travay antrepriz la avèk Depatman Jistis ak Sekirite Teritwa. Li alatèt devlopman kalite dirijan 
eklere ak angajman kliyan konsènan direksyon fiti lapolis ak sekirite teritwa. Yo konnen li pou 
espètiz li nan mete enstitisyon gouvènman ak enstitisyon ki pa afilye avèk gouvènman chita 
ansanm pou rezoud gwo pwoblèm nan yon apwòch “ansanm gouvènman” ki la pou reyalite yon 
inite efò. Mesye Allen te fini karyè distenge li nan Gad-Kòt Etazini kòm 23yèm Kòmandan. Nan 
ane 2010, Prezidan Barack Obama te chwazi Mesye Allen pou sèvi kòm Kòmandan Nasyonal 
Ensidan pou repons inifye nan devèsman petwòl Deepwater Horizon nan Gòlf Meksik. Li te 
travay nan tèt ansanm avèk Ajans Etazini pou Pwoteksyon Anviwònman, DHS, Depatman 
Defans, Depatman Enteryè, Komès, ak Sèvis Sante ak Sèvis Sosyal, enstitisyon eta a ak 
enstitisyon lokal yo, ak BP, kote li t ap chèche pote yon inite efò nan operasyon repons lan. 
Anvan afektasyon li kòm Kòmandan, Mesye Allen t ap sèvi kòm Chèf Ekip Gad-Kòt. Pandan 
manda li nan pozisyon sa a, nan ane 2005, yo te deziyen li Ofisyèl Federal Prensipal pou 
operasyon repons ak sekou gouvènman Etazini apre Ouragan Katrina ak Rita toupatou nan 
rejyon Gòlf Kòt la. 
 
Ko-Prezidan Brad Penuel se Direktè Center for Catastrophe Preparedness and Response 
(CCPR) nan New York University (NYU), kote l ap sèvi tou kòm Asistan Vis-Prezidan pou 
Pwojè Sante. Anvan sa, pandan li te avèk Chemonics International nan Washington, DC, li te 
bay sèvis konsiltasyon sou pwojè pou U.S. Agency for International Development (USAID) ak 
Bank Mondyal. Li te sèvi tou kòm yon enjenyè sivil/anviwònman pou Gresham, Smith and 
Partners, nan Nashville, TN. Mesye Penuel te resevwa yon BS (Diplòm Inivèsitè) nan Jeni Sivil 
nan Auburn University ak yon Metriz nan Planifikasyon Iben nan Wagner School of Public 
Service New York University. Li se ko-editè Ansiklopedi Sekou pou Katastwòf tou (2010, avèk 
Dr. Matthew Statler). 
 
New York University ap kontribiye tou nan travay NYS Respond Commission avèk Center for 
Catastrophe Preparedness & Response ak lòt gwoup pwofesè ak espètiz anplwaye. 
 
Komisyon an dwe bay rekòmandasyon yo pou Gouvènè a nan dat 1 janvye 2013. 

NYS Ready Commission 
 
NYS Ready Commission gen responsablite pou jwenn fason pou asire sistèm ak sèvis enpòtan yo 
prepare pou katastwòf natirèl pidevan ak pou lòt ijans yo. Komisyon an gen ko-prezidan Ira M. 
Millstein, Patnè Prensipal, Weil, Gotshal & Manges LLP, ak Dr. Irwin Redlener, Direktè 
National Center for Disaster Preparedness nan Mailman School of Public Health Columbia 
University. 
 
Men kèk nan domèn espesifik Komisyon an responsab pou revize ak pou fè rekòmandasyon: 

• abòde frajilite nan sistèm swen sante, enèji, transpò, kominikasyon ak lòt sistèm Eta a 
• asire konstriksyon ki nouvo ak sa ki la deja gen rezistans 
• asire gen ekipman, konbistib, manje, dlo ak lòt materyèl apwopriye pou ijans ki 
disponib 
• asire premye sekouris yo ak lòt anplwaye enpòtan kapab kominike yon fason efikas, 
epitou asire yo jwenn resous ki apwopriye 
• asire disponiblite bon jan enfòmasyon serye pou moun k ap pran desizyon yo 
• asire liy otorite yo klè, epitou asire ofisyèl yo gen otorite pou reyaji vit nan sitiyasyon 
ijan yo. 

Dr. Irwin Redlener se yon dirijan yo rekonèt nan peyi a nan preparasyon pou katastwòf ak 
afilyasyon pou sante piblik nan evènman teworis ak nan gwo evènman katastwofik. Limenm ak 
ekip li te devlope anpil gwo pwogram pou amelyore sistèm sante piblik ak preparasyon sistèm 
sante a anrapò avèk katastwòf. Li ekri ak pale anpil sou repons pou Ouragan Katrina, 
preparasyon Etazini pou epidemi ak enkyetid timoun kòm posib sib teworis. Dr. Redlener te pase 
plis pase twa (3) deseni ap fè eksperyans nan bay swen sante pou timoun ki pa jwenn ase sèvis 
medikal nan kominote riral ak iben toupatou nan Etazini. Kòm fondatè ak prezidan Children's 
Health Fund, li se yon sipòte ki gen renome pou aksè nan swen sante pou tout timoun. Dr. 
Redlener te sèvi kòm devlopè prensipal ak prezidan nouvo Children's Hospital nan Montefiore ki 
nan Bronx. Li te yon konseye fòmèl ak enfòmèl pou prezidan an ak pou plizyè manm kabinè a 
depi ane 1993, nan dènye kèk ane lè li t  ap travay avèk manm enpòtan Kongrè Etazini sou 
preparasyon pou katastwòf ak sou aksè nan swen sante pou timoun. Nan ane 1993 ak 1994, Dr. 
Redlener te sèvi kòm konsiltan espesyal pou Gwoup Travay Refòm Nasyonal Sante pou 
Administrasyon Clinton. Li te anseye etidyan lamedsin nan zòn riral Ondiras, epi li te alatèt oswa 
li te bay èd nan sekou entènasyonal pou katastwòf nan Amerik Santral ak Afrik. Dr. Redlener te 
kreye tou yon seri pwogram sekou medikal dirèk ak pwogram sante piblik nan rejyon Gòlf la ki 
te ravaje nan Ouragan Katrina. 
 
Ira M. Millstein se yon patnè prensipal nan kabinè avoka entènasyonal Weil, Gotshal & Manges 
LLP, kote anplis li pratike nan domèn règleman gouvènman ak lwa antitwòs, li t ap bay konsèy 
pou anpil komisyon sou zafè administrasyon sosyete, tankou konsèy administrasyon General 
Motors, Westinghouse, Bethlehem Steel, WellChoice (fka, Empire Blue Cross), California 
Public Employees' Retirement System (CalPERS), Tyco International, Walt Disney Co., New 
York State Metropolitan Transportation Authority, Ford Foundation, Nature Conservancy and 
Planned Parenthood Federation of America, ak anpil lòt. Anplis pratik legal aktif li, Mr. Millstein 
se Prezidan Ira M. Millstein Center for Global Markets and Corporate Ownership nan Columbia 
Law School. Li te Dwayen Asosye Prensipal pou Corporate Governance ak Pwofesè Adjwen 
Theodore Nierenberg pou Corporate Governance nan Yale School of Management Mesye 

Millstein, ansyen Gouvènè George Pataki te lonmen kòm Prezidan yon Komisyon Eta New York 
pou Refòm Otorite Piblik, ki te alatèt Lwa 2009 sou Refòm Otorite Piblik. 
 
Columbia University ap kontribiye tou nan travay NYS Ready Commission avèk National 
Center for Disaster Preparedness Mailman School of Public Health ak lòt gwoup pwofesè ak 
espètiz anplwaye. 
 
Komisyon an dwe bay rekòmandasyon yo pou Gouvènè a nan dat 1 janvye 2013. 

